
ក្របខ័ណ្ឌសមត្ថភាពកម្លាំងពលកម្ម NDIS (ក្របខ័ណ្ឌ) ពណ៌នាអំពីអាកប្បកិរិយា ជំនាញ និងចំណេះដឹងដែលត្រូវបានរំពឹងទុកពីបុគ្គលិកទាំងអស់ដែលបានទទួលមូលនិធិនៅក្រោម NDIS។ វាផ្តល់នូវឧទាហរណ៍ច្បាស់លាស់ និងជាក់ស្តែងមួយចំនួន ហើយបង្កើតជាភាសារួមអំពី 'អ្វីដែលមើលទៅល្អ' សម្រាប់អ្នកចូលរួមទាំងឡាយដែលកំពុងទទួលសេវា និងការគាំទ្រពី NDIS។ សៀវភៅមគ្គុទេសក៍នេះគាំទ្រក្របខ័ណ្ឌសមត្ថភាពកម្លាំងពលកម្ម។
សៀវភៅមគ្គុទេសក៍ជម្រើសអាជីពអាចជួយបុគ្គលិកក្នុងការស្វែងរកការងារ និងឱកាសការងារនានានៅក្នុងវិស័យពិការភាព និងវិស័យដែលពាក់ព័ន្ធ។ វាអាចជួយមនុស្សដែលចាប់អារម្មណ៍ក្នុងវិស័យនេះឱ្យ|យល់ដឹងពីរបៀបដែលពួកគេអាចប្រើប្រាស់ និងអភិវឌ្ឍជំនាញ សមត្ថភាព និងចំណាប់អារម្មណ៍សម្រាប់អាជីពផ្នែកគាំទ្រជនពិការ។
មានវិធីជាច្រើនដើម្បីពង្រីក ឬធ្វើឱ្យលូតលាស់ដល់អាជីពផ្នែកគាំទ្ររបស់អ្នក។ ការយល់ដឹងអំពីជម្រើសអ្វីខ្លះ 
និងអ្វីខ្លះដែលនឹងរំពឹងទុកពីអ្នក គឺជាគន្លឹះក្នុងការសម្រេចចិត្តដ៏សំខាន់។

សៀវភៅមគ្គុទេសក៍នៅក្នុងការអនុវត្ត៖
Bill គឺជាបុគ្គលិកគាំទ្រដែលបំពេញតួនាទីគាំទ្រទូទៅជាច្រើន។ គាត់ចូលចិត្តធ្វើការជាមួយជនពិការ។ គាត់ចង់បង្កើតអាជីពក្នុងវិស័យនេះ និងស្វែងយល់បន្ថែមអំពីជម្រើសនានាដូចជា ជំនាញក្នុងការធ្វើការជាមួយប្រភេទនៃការគាំទ្រជាក់លាក់ ឬការផ្លាស់ប្តូរទៅតួនាទីគ្រប់គ្រងជួរមុខ។ គាត់មិនប្រាកដពីចំណុចខ្លាំងរបស់គាត់ប្រៀបជាមួយនឹងជម្រើស និងជំហាននានាដែលគាត់ត្រូវធ្វើដើម្បីឈានដល់អាជីពរបស់គាត់យ៉ាងណានោះទេ។
Bill ប្រើប្រាស់ សៀវភៅមគ្គុទេសក៍ជម្រើសអាជីព ដើម្បីស្វែងយល់ពីសមត្ថភាពដែលនឹងត្រូវការ និងទទួលបានគន្លឹះមួយចំនួនអំពីអ្វីដែលត្រូវធ្វើបន្ទាប់ទៀត ដើម្បីស្វែងរកជម្រើសអាជីពខុសៗគ្នា។ គាត់សម្រេចចិត្តបន្តចំណាប់អារម្មណ៍របស់គាត់ក្នុងការធ្វើការជាមួយជនពិការចិត្តសាស្រ្តសង្គម ហើយប្រើប្រាស់ព័ត៌មាននៅក្នុងសៀវភៅមគ្គុទេសក៍ដើម្បីរៀបចំផែនការជំហានបន្ទាប់របស់គាត់។
Bill ក៏ប្រើ ក្របខ័ណ្ឌសមត្ថភាពកម្លាំងពលកម្ម ផងដែរដើម្បីជួយគាត់ឱ្យយល់ដឹងអំពីសមត្ថភាពបន្ថែមដែលរំពឹងទុកសម្រាប់ការគាំទ្រដល់ជនពិការចិត្តសាស្រ្តសង្គម។
ការចូលប្រើប្រាស់ និងការប្រើប្រាស់សៀវភៅមគ្គុទេសក៍

